
 ᑐᑭᓯᓇᕐᑎᓯᒋᐊᕈᑎᒃ  

ᓂᖀᓪᓘᓂᖅ ᐱᓀᓕᑦᓯᒪᒻᒪᕆᑦᑐᖅ ᑲᓇᑕᐅᑉ 

ᑕᕐᕋᑯᑦᓯᒥᐅᓄᑦ. ᐅᒥᐊᕐᔪᐊᑦ 

ᑎᑭᑦᑕᔫᒥᑉᐸᓕᕐᓂᖏᓐᓄᑦ, ᓂᐅᕐᕈᒋᐊᕐᑐᑐᐃᑦ 

ᐊᒥᓱᖕᖑᓯᒪᓕᕐᓂᖏᓐᓄᑦ, ᐅᔭᕋᕐᓂᐊᕕᑦᓴᓯᐅᕐᓃᓪᓗ 

ᐅᓄᕐᓯᔫᒥᓯᒪᓕᕐᓂᖏᓐᓄᑦ ᐱᕙᓪᓕᐊᓃᓪᓗ 

ᐃᓕᒪᓇᕐᑐᒦᑦᑎᓯᓚᕿᒍᓐᓇᒪᑕ ᑕᕐᕋᐅᑉ 

ᐆᒪᔪᖁᑎᖏᓐᓂ ᐃᖃᓗᖁᑎᖏᓐᓂᓗ. ᓱᓕᓗ, ᓯᓚ 

ᐊᓯᑦᔨᓯᒪᓕᕐᓂᖓᓄᑦ ᓇᓃᓂᕆᓲᖏᑦ 

ᐅᓄᕐᓂᕆᓲᖏᓗ ᓱᕐᕋᑕᐅᓕᕐᓗᓂᖃᕈᓐᓇᒪᑕ 

ᐃᓅᒃᑲᒐᓱᐊᕈᓯᕆᓲᕆᒌᕐᑕᖏᑦᑕ, 

ᐃᖃᓪᓕᐊᒐᓱᐊᕈᓯᕆᓲᖏᓗ 

ᑕᕐᕋᒥᐅᑦ.ᓂᕆᒐᑦᓴᖃᒐᓱᐊᕐᓂᑎᒍᑦ ᐱᐅᔪᔭᕐᓂᑦ.      

ᑌᒣᒻᒪᑦ, ᓱᕐᕋᑕᐅᓂᕐᓘᑎᐅᒍᓐᓇᑐᓂᑦ 

ᐃᑯᓪᓚᑎᑦᓯᓇᓱᐊᒋᐊᖃᕐᑐᒍᑦ ᐱᓪᓗᒋᑦ 

ᐃᖃᓪᓕᐊᓃᑦ ᑕᕐᕋᒥ ᐱᓗᐊᕐᑐᒥ ᐃᓱᒪᒋᓗᒋᑦ 

ᑕᕐᕋᒥᐅᔦᑦ ᐃᖃᓗᓐᓂᑦ ᓂᖀᓪᓘᑌᓕᒍᑎᖃᓲᓂᑦ 

ᐃᓕᕐᕈᓯᕐᒥᓅᖓᑎᑦᓯᓲᓂᓗ.  

ᑐᕌᒐᒋᔭᐅᒻᒥᔪᖅ 

ᓱᕐᖁᐃᓯᒍᑎᑦᓭᑦ 

ᐱᖕᖑᐃᓛᕐᓂᐊᕋᑦᑕ ᐃᑲᔪᕐᓯᒍᑎᑦᓴᓂᑦ 

ᐊᐅᖃᑎᒌᓕᕆᐅᑎᒧᑦ ᐃᓕᖓᔪᓂᑦ 

ᓯᑕᒪᐅᔪᖕᖏᒐᕐᑐᓄᑦ ᐃᖃᓗᓄᑦ ᐱᔭᐅᓱᓄᑦ 

ᑕᕐᕋᒥᐅᓄᑦ, ᓇᓗᓀᕐᓯᒍᑎᒋᓗᒋᓗ ᐊᐅᖃᑎᒌᑦᑑᑦ 

ᖃᑦᓯᐅᒪᖔᑦ, ᓱᕐᖁᐃᓗᒋᓗ ᖃᓄᖅ 

ᐃᓕᒪᓇᕐᑐᒦᒻᒪᖔᑕᓗ ᓯᓚ ᐊᑦᓯᔨᐸᓪᓕᐊᓂᖓᓄᑦ, 

ᓇᓗᓀᕐᓗᒋᑦ ᖃᑦᓯᐅᕙᒻᒪᖔᑕ ᐅᐊᕈᑎᒌᑦᓱᑎᒃ, 

ᓱᕐᖁᐃᓗᒋᓗ. ᐃᖃᓗᐃᑦ ᐱᓯᒪᔪᑦ ᓱᕙᓕᕆᕕᓐᓂ 

ᐱᓯᒪᔪᑦ ᐃᖃᓗᖃᕐᔫᒥᒐᓱᐊᕈᑎᐅᔪᓂᑦ.  

ᐋᑦᓛᓐᑎᒃ ᓵᒪᓐ 

ᐋᓇᒃ ᑲᕕᓯᐊᕈᓕᒃ 

ᐃᓯᐅᕋᓕᑦᓵᖅ 

ᑭᒋᔫᖅ 

ᑲᕕᓯᓕᒃ 

 ᐃᖃᓗᑉᐱᒃ 

ᐱᕙᓪᓖᕈᑎᐅᒍᒫᕐᑐᑦ.  

ᐱᓇᓱᐊᖃᑎᖃᕐᓗᓂ ᐃᓄᑐᐃᓐᓇᓂᑦ, ᑯᔩᓂᑦ ᑎᐊᓀᓂᓗ, 

ᐃᖃᓗᒃ ᐱᓇᓱᐊᒐᑦᓴᖅ ᐱᖕᖑᐃᓛᕐᓂᐊᑐᖅ ᐊᑐᕐᓗᓂ 

ᐊᐅᖃᑎᒌᓐᓂᓅᖓᔪᓂᑦ, ᓵᖕᖓᓯᓇᓱᐊᒧᑦ 

ᐊᑦᓱᕈᐊᓪᓚᕈᑎᐅᕙᑦᑐᓂᑦ ᐱᓪᓗᒋᑦ ᓂᖀᓪᓘᑌᓕᓃᑦ 

ᓂᐅᕐᕈᓯᒐᑦᓴᓕᐅᕐᓃᑦ, ᐃᖃᓪᓕᐊᖑᐊᑐᐃᓐᓇᓃᓪᓘᓃᑦ 

ᐊᓐᓇᐅᒪᐅᑎᖃᐅᒐᕈᓐᓇᓯᒐᓱᐊᕐᓃᓗ(CRS). 

ᐊᒥᕐᖄᖃᑎᒌᑦᓯᐊᓂᑎᒍᑦ ᓄᓇᓕᓐᓂᒥᐅᑦ ᐃᓚᐅᔪᐃᑦ 

ᑕᒪᑐᒧᖓ ᖃᐅᔨᓴᕐᑏᓗ, ᑕᒪᓐᓇ ᐱᓇᓱᐊᒐᕐᓴᖑᕐᑕᐅᒪᔪᖅ 

ᑲᓱᕐᑎᓯᓂᐊᕐᒪ ᐱᑐᑦᑎᓯᓗᓂᓗ ᖃᐅᔨᒪᔭᕐᒥᓂᑦ ᐊᑐᓂᑦ. 

ᐱᓪᓗᒍ ᐃᖃᓗᓕᕆᓂᖅ. 

ᐃᖃᓗᐃᑦ ᓴᐳᒻᒥᒪᒍᒫᕐᑐᖅ ᐱᖕᖑᐃᖃᑎᒌᕈᑎᐅᔪᒥᒃ 

ᖃᐅᔨᒪᓂᕐᒥᒃ ᐱᓪᓗᒋᑦ ᐱᕙᓪᓕᐊᒐᓱᐊᕐᓃᑦ 

ᐊᐅᓚᑦᓯᖃᑎᒌᓐᓃᑦ ᐃᖃᓪᓕᐊᒐᑦᓴᓂᑦ, 

ᓂᖀᓪᓘᑌᓕᔫᒥᓂᕐᓂᑦ ᐃᓅᖃᑎᒌᑦᑐᓂᓗ 

ᖃᓄᐃᖕᖏᓯᐊᔫᒥᒍᑎᐅᓗᑎᒃ.   ᐃᖃᓗᐃᑦ 

ᐃᑲᔪᕐᓯᒍᒫᕐᒥᓱᓂᓗ ᐅᐸᓗᙰᔭᕐᓯᒪᒍᓐᓇᓂᕐᑎᓂ 

ᐃᖃᓗᖁᑎᕗᑦ ᓱᕐᕋᑕᐅᓕᕐᐸᑕ ᓯᓚ ᓱᑲᑦᑐᒥ 

ᐊᓯᑦᔨᐸᓪᓕᐊᓕᕐᑎᓗᒍ.  


